Nešto se ipak ni danas ne da objasniti

         Svako istraživanje ima za rezultat dokazivanje ili ne dokazivanje teza. Stvarnost se komplikuje nalazima  koji ne utiču na istraživanje ali čine njegov sastavni dio. 
Dešavaju se stvari na koje čovjek nije navikao i susreti sa iznenađenjima čine istraživanja interesantnijima, bez obzira da li ih u datom momentu možemo, ili ne možemo objasniti. U ovom momentu, sigurno mogu tvrditi da do danas ništa nije objašnjeno, od onoga, što se dešavalo. Koliko će vremena trebati za objašnjenje ne zavisi od aktera događaja nego od nekog ko nađe vremena i hrabrosti da se upusti u istraživanje nepoznatog i do danas neobjašnjivog. Svi smo mi bili skloni pričati i prepričavati događaje na osnovu tuđe priče, a rijetko koja je osoba doživjela nešto paranormalno, a da o tome ima smjelosti i govoriti. 

Tokom istraživanja, eto, desilo se nešto što sam doživio ili sam bio neposredno u blizini mjesta događaja, te imam pravo  iznijeti pred javnost ono što je dokumentovano snimcima i imenima učesnika. Iznošenje ovakvih događaja treba smatrati kao stvarnost, ne ulazeći u pokušaj tumačenja, jer za to još nema naučnih objašnjenja. Svoje impresije čovjek mora prezentirati zbog autentičnosti, jer su fotografisane i na taj način sačuvane. Drugi je problem, što se nakon stotinu  odlazaka na isto mjesto događanja, naknadnog snimanja, nikada više nije ponovilo niti na snimcima, niti na mjestima događanja. Tvrdim, da se nešto desilo i da je nešto ostalo zabilježeno foto aparatima i profesionalaca i  amatera. U tome i  jeste  draž događaja, a užitak ga je podijeliti sa drugima. Kako se to desilo? Greškom foto aparata u trenutku snimanja, trenutnog ugla snimanja, trenutnog ugla sunčevih zraka ili ko zna čega još. Nije ni bitno kako se to desilo, ali desilo se, i tu više nema one tvrdnje: »laže ko očevidac.» 
U našem narodu postoji jedan izraz koji znači neobjašnjivo, tajanstveno, mnogim nikada dostupno: naš narod kaže: «Prikazalo mi se.» Dublje ulazeći u analizu izraza, «prikazati se», moramo razdvojiti izraze prikazati film, prikazivati događaj, prikazati drag ili ružan događaj, od izraza, «prikazalo mi se.» Ovaj izraz u narodnom jeziku znači doživjeti neki iznenadni susret sa nečim što uvijek ostavlja neobičan osjećaj straha i tjeskobe u čovjeku. Snovi znaju biti tjeskobni, upozoravajući. Koliko god se nauka trudila da objasni neke događaje, nikada nije uspjela povezati događaj ili sneno predskazanje sa realnim činjenicama i objašnjenjima utemeljenim na materijalnim dokazima. Zašto nam se dešava da osobu koju nismo vidjeli godinama, dan prije razmišljajući o njoj, susretnemo na ulici sutra. Tek tada budemo svjesni da smo o toj osobi jučer razmišljali. Je li to neka intuitivna veza koje nismo svjesni? Niko do danas nije našao realno obrazloženje za porođaj jedne od blizanki, iako su bile udaljene jedna od druge, hiljadama kilometara: Ona koja se porađala, doživjela je osjećaj davanja novog života bez ikakvih bolova a njezina udaljena sestra je imala bolove, koji su doktore podsjećali na prave porođajne trudove. Naknadno saznanje da se prva sestra blizanka porodila upravo u trenutku najvećih trudova nepoznatog porijekla, druge sestre, bilo je iznenađenje i za doktore i  sestru blizanku. Takvih i sličnih događaja bilo je još, na hiljade, ali nemam namjeru tražiti objašnjenja za njih. Namjera mi je predočiti ono sto se nama desilo, te stoga osjećam neopisivo zadovoljstvo.

Nebrojeno sam puta ušao u tunel Ravne, od kada ja znam za tunel a posebno od kako je započelo istraživanje u njemu, u sklopu istraživanja u Visočkoj dolini piramida. Uvijek je bilo priča da je neko doživio susret sa nečim nepoznatim! Panika je sigurno, bila prisutna. Neki su se brzo povratili od susreta sa nepoznatim pojavama, a neki nikada. Moj prijatelj koji je imao priliku da sve to i snimi, izašao je iz tunela prilično uzdrman događajem, ali sretan što je zabilježio nešto o čemu do tada nije nikada razmišljao niti doživio. Ostavši sam  u mrklom mraku tunela , pokušao je 'blicom' foto aparata osvijetliti sebi put. Prvi bljesak 'blica' mu je ostavio osjećaj nečeg, mekanog, prolaznog i uskovitlanog ispred njega, pa je nastavio 'blicajući' snimati  da bi sebi  osvijetlio put  povrataka. Jednostavno: nije se u potpunom mraku podzemlja osjećao sigurnim. Njegovo iznenađenje je bilo potpuno kada je, sa razbijenim koljenima, izašao van i pregledao snimke. Bez ikakvog okolišanja mi je ustupio snimke koje sam dugo analizirao a uz to sam i zatražio pomoć  drugih. 

Eto, tako imate priliku da vi vidite snimke i da malo razmišljate o njima. Neko će sigurno naći objašnjenje za ove pojave. Meni je, jednostavno želja, da i drugi razmisle o tome i pokušaju doživjeti ono što je doživio moj prijatelj. Sigurno da vaš doživljaj neće imati onaj intenzitet direktnog učesnika ali jeze će biti sigurno!

Slika  1. 

Prikazuje profil tunela. U gornjem dijelu lijeve strane vidljiva je okrugla forma: balon nečeg providnog, ali vidljivog. Upravo taj balon je natjerao mog prijatelja da nastavi 'blicati' aparatom.
Slika  2. 

Pokazuje neku maglicu koja je poprimila neki drugi oblik i potpuno zatvorila profil tunela ali ga ostavila providnim.
Slika 3. 

Pokazuje da je moj prijatelj ugledao kolegu, koji je isto tako zaklonjen providnom maglicom. Šta se može zaključiti na osnovu ovih snimaka? Vjerujete li u ovo što vidite?

Slika 2.                                                                       Slika 4.

Slika 3. 

Morat ćemo je pogledati i na drugi način, pod velikim uvećanjem. Biti će nam jasnije da nešto vidimo. Na šta nas podsjećaju maglice pred nama? Svako će morati zaključiti na svoj način, da li i šta vidi, odnosno, šta osjeća? Vidi sigurno! Koliko vjeruje u to, njegova je stvar. 

Slične oblike sam zapazio i u tunelu koji nije još prezentiran ali je otkriven. O njemu će biti govora, još naknadno…....

Posmatrajmo sada sliku 5. Urađena je kao negativ, da bi vidjeli i nešto što ne vidimo u vidljivom spektru. Ponovo vidimo neki oblik. Malo je vidljiviji i određeniji,  bez  uticaja okoline.

Nedavno smo imali priliku da gledamo emisiju na National Geographicu, kablovske televizije, koja se bavila sličnim fenomenima. Njihove emisije spremaju najbolji svjetski stručnjaci koji se bave ovakvim pojavama, međutim, lično nisam našao odgovor na ovo što je snimljeno u tunelu Ravne u Visokom.  Svako ima pravo da izabere tumačenje koje njemu približno daje objašnjenje fenomena:

Slika 5.                                                             Slika 6.

Uvećajmo sliku 3. i dobićemo ovo: Na šta nas podsjeća  slika 7. A šta je ova spodoba pred nama? Imamo li mi izraz za nešto ovako. Zaključite sami i dajte mu ime kako želite. Siguran sam da ste mu dali ono isto ime, koje sam mu i ja dao! Oči su vidljive, nos i usta. Stoga se zamislite i upitajte: «Tko je to snimio?» Obradu fotografija, na ovaj način, naučio me je jedan prijatelj o kome će se mnogo čuti narednih godina. Tko je zainteresovan, može naći izuzetne radove o toj i sličnim temama na Internetu.

Namjerno sam spomenuo National Geographic iz razloga što su obradili temu iz tunela, dvoraca, špilja, itd… u kojima klimatski uslovi zavise od mnogih parametara. Namjera mi je da pokažem i snimke koji su nastali vani, za sunčanog dana, pri visokoj temperaturi. Snimak 8. je snimljen je pri vrhu brda Plješevice ('piramide Mjeseca), na sondi 17. Snimio ga  je Jasmin Čabaravdić. Nebrojeno puta smo otišli na sondu i ponovno tražili lik tajanstvenog muškarca. Nikad ga nismo ponovo snimili. Jasminov aparat ga je «ulovio»! Gledajte ga  vi i zaključite: da li je to stvarno vidljivo? Da li stvarno vidite ili vam se čini da vidite? Vidite, nemojte sumnjati u sebe. 
Slika 7

Ostao je zabilježen u jednom trenutku određenih fotografskih prilika. Nudim svakom da ode i traži „faraona“ na onom mjestu gdje smo ga mi snimili. Možda će mu to i uspjeti.

Danas je to malo teže zbog vremenskih prilika. Treba sačekati 14.04.2007.g. kad opet započinju istraživanja na Plješivici. 
Moguće, da ga neko i vidi ako bude strpljiv i bude vjerovao sebi. Sedmero je ljudi bilo na licu mjesta. Nisu ga vidjeli, nisu imali tu sreću a stajali su iznad njega, na gredi pješčara.

Slika 8.

U tunelu Ravne nije teško uslikati bezbroj likova u plazmi.Teško je protumačiti ,šta su oni i zašto su tu.

Slika 11.

21-07-07.g. u tunelu KTK, u novootvorenoj prostoriji ukaza se nešto što podsjeća na lik.Neko će vidjeti lik. Neko nikada neće.Fali mu saznanje da se može desiti nešto što se  svakom ne dešava.
Namjera  autora ideje o postojanju piramida u Visokom, Semira Osmanagića, bila je da se radovi nastave i u zimi, tamo gdje se to može. Naravno, u tunelima. Tunel Ravne je djelomično istražen, ali  će se nastaviti sa istraživanjem čim rudarske ekipe završe pripreme .... Novi tunel KTK, kako ga nazvasmo, ponudio nam je odmah iznenađenje. Obilazeći gradilište i  ulaz, uslikao sam ulazni profil   slojeva materijala i stanja prije početka iskopavanja. Kakvo je iznenađenje bilo za mene vidjeti sliku u formaciji blokova kamena. Sl.10. Isti dan sam otišao i ponovno slikao ulaz. Koliko god sam snimaka napravio, a bilo ih je dosta iz svih uglova, nisam ništa našao. Kako  mogu razmišljati a da sebi ne postavim hiljadu pitanja, za koje ne znam odgovor? Zašto se u datom momentu pojavio lik nepoznatog muškarca? Vidite li iznad ulaza u tunel lik čovjeka? Da li nam njegova pojava predstavlja neku poruku? Da li je to muškarac koji se u sličnom izgledu pojavljuje na mnogim mjestima koje rijetki znaju otkriti i dati smisaono obrazloženje? Stoga vam ostavljam, priliku da ocijenite vidljivu stvarnost u slojevima lapora. Ima jedan pokušaj dešifrovanja koji je toliko smion da ga  ovom prilikom neću ni spominjati, ali ću samo spomenuti mještanku koja je kao dijete sa drugaricama često bila na ovom mjestu i često je slušala šapat trave i lišća. Daj te nam vode iz naše Bosne, mislila je da čuje glas. E, da je živa naša Subha na osnovu slike bi možda sama sebi potvrdila da je ipak čula nešto što nije bio šapat lišća i trave.. Nisam uludo spomenuo u jednom svom  radu o Visočkoj dolini, Pandorinu kutiju. Je li stvarno Visočka dolina, Pandorina kutija? Ostavljam čitaocu da sam donese zaključke, i stvori vlastitu viziju koju će razumjeti. Ko nam to na ovaj način šalje poruke? Da li ih uopšte možemo razumjeti i da li je došlo vrijeme za to. 

             Ostaje nam da nastavimo istraživanja i damo sebi odgovore o postojanju piramida u Visočkoj dolini, kao i o prikazima koji su samo usputna događanja koja zaslužuju pažnju na svoj način… Je li sve ovo stvarno ili je to samo 'nešto' za što do sada nismo znali ni vidjeli ni za što nismo ni vjerovali da postoji? 

 Visoko   08-07-07.g.                                                dipl.ing. Goran Čakić                                         

